
奏為辭免職任事：近得吏部公移，取臣赴闕，俾謝撫巡之任，入佐兵馬之機。仰荷皇恩，

俛焉自省，聖心簡在，雖萬死其何辭？省己知愆諒寸衷之有在本兵重任佐理須仗於賢才。

而臣謬識迂疏衰病，奚堪於任使。伏念臣早年備位，曾效微勞，以病來歸，杜門卻軌，

久諳藥裹，抱疾疢於山中，忽捧璽書，俾撫巡於遼左德音，鄭軍罔敢稽留，只得力疾兼

程，抵邊視事，苟延三月，莫展一籌，顧殘齒旣褒，臨事多疑而少斷，沈疴未愈，馭軍

有弛而無張。方擬固辭，又叨今命，官居兩鎮。常懷搏虎之慚，秩亞六卿，敢負續貂之

誚，謹陳愚悃。伏乞聖裁，或姑輟新陸，仍令巡撫，或并奪舊任，遂俾退休，則臣庶幾

免尸素之愆於立朝，而獲支離之幸於卒歲矣。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

